
Il-Minuti tal-laqgħa Nru. 63 li saret fit-8 ta’ Novembru, 2005, kienu konfermati.

PREŻENTAZZJONI
MIS-SUR PAUL MIFSUD, KORDINATUR FL-UNEP/MAP DWAR THE MEDITERRANEAN ACTION PLAN OF THE BARCELONA CONVENTION WITH PARTICULAR REFERENCE TO MALTA
THE CHAIRMAN (Onor. Jason Azzopardi):  Ngħaddu mill-ewwel għall-item prinċipali li għandna fuq l-aġenda.  Is-Sur Paul Mifsud koordinatur tal-Mediterranean Action Plan tal-United Nations Environemental Programme (UNEP), se jagħtina preżentazzjoni dwar il-Mediterranean Action Plan tal-Konvenzjoni ta’ Barcelona b’riferenza partikolari għal Malta.  Sur Mifsud, nirringrazzjak ħafna talli għoġbok tilqa’ l-istedina tiegħi għan-nom tal-Kumitat peress li naf li inti bniedem impenjat ħafna u li għal ħafna mill-ħin tkun barra pajjiżna.  Għaldaqstant napprezza doppjament l-isforz li għamilt biex illejla tiġi tindirizzana.  

IS-SUR PAUL MIFSUD (Koordinatur tal-Mediterranean Action Plan fi ħdan il-UNEP):  Mr Chairman, nirringrazzja lilek u l-Membri tal-Kumitat ta’ din l-istedina.  Fil-fatt din l-istedina tatni opportunità biex inżur pajjiżi.  

Fil-preżentazzjoni tiegħi se nagħti background dwar il-Mediterranean Action Plan (MAP) u x’inhuma l-aktar attivitajiet li qegħdin nimpennjaw ruħna fihom u li huma wkoll ta’ interess għal Mediterran in ġenerali.  Lejn l-aħħar tal-preżentazzjoni se nagħti ftit idea tar-relazzjoni ta’ Malta mal-UNEP/MAP u l-attivitajiet li Malta ibbenefikat minnhom.  Dawn l-attivitajiet saru Malta għal fatt li Malta hija parti mill-Konvenzjoni ta’ Barcelona.  Dawn se jkunu t-temi prinċipali li se nittratta f’din il-PowerPoint presentation.  Mhux se noqgħod naqra kull item peress li dawn jidhru ċari ħafna fuq l-iscreen.  

Il-bidu tal-Mediterranean Action Plan imur lura għal 1975 fejn dak iż-żmien kien hemm 16-il pajjiż fosthom Malta li kienet wieħed minn dawk il-pajjiżi li ħadmet ħafna biex sar il-Mediterranean Action Plan.  Illum għandna 21 pajjiż li flimkien ma’ l-European Community huma l-contracting parties tal-Konvenzjoni ta’ Barcelona.  L-iskop tal-Mediterranean Action Plan huwa biex ikun hemm attività reġjonali li tindirizza l-problemi komuni f’dak li huwa tniġġis tal-Mediterran.  

Ħa naraw ftit kif bdiet.  Fl-1972 ġewwa Stockholm kienet saret il-Konvenzjoni dwar l-Ambjent u kien twaqqaf il-United Nations Environment Programme (UNEP).  F’dik il-konferenza kien hemm l-għarfien tal-bżonn li wieħed jibda jindirizza l-problemi ta’ l-ambjent marittimu b’mod speċjali fuq livell reġjonali.  Dak iż-żmien, wieħed mir-reġjuni li kien identifikat bħala addattat biex il-pajjiżi tiegħu jibdew jindirizzaw dawn il-problemi kien proprju r-reġjun tal-Mediterran.  B’hekk sar il-Mediterranean Action Plan li ġie adottat mill-pajjiżi fl-1975.  Dak iż-żmien dan kien abbozz ta’ pjan ta’ azzjoni u dakinhar l-iskop kien li jsir assessment ta’ x’inhuma l-problemi ambjentali fil-Mediterran u anke biex isir moniteraġġ.  Fl-istess ħin, il-pajjiżi riedu jaraw kif se jimmaniġjaw dawn l-attivitajiet, riedu jaħsbu wkoll x’leġislazzjoni riedu jagħmlu biex ikun hemm bażi legali għall-attivitajiet tagħhom u anke kif se jiġi ffinanzjat dan il-pjan ta’ azzjoni.  

Sena wara, kien hemm konvenzjoni plenipotenzjali li mbagħad adottat il-Konvenzjoni ta’ Barcelona.  Dan kien indikazzjoni ta’ l-interess li kien hemm fost il-pajjiżi biex jieħdu azzjoni konkreta, jiġifieri li sena wara li beda l-pjan ta’ azzjoni kien hemm il-Konvenzjoni ta’ Barcelona.  Il-Barcelona Convention hija framework, però l-pajjiżi raw li mhux biżżejjed li jkun hemm framework imma riedu li jkun hemm wkoll protokolli biex jindirizzaw il-problemi b’mod dirett u b’mod aktar iffokat.  Fiż-żmien li ġiet adottata il-Konvenzjoni ta’ Barcelona kien hemm żewġ protokolli, id-Dumping Protocol u l-Emergency Protocol li l-quddiem se nagħti iktar dettalji dwarhom fil-presentation.  Illum qegħdin niċċelebraw it-30 sena tal-Mediterranean Action Plan u għal dan il-għan għadu kif kellna konferenza fl-iSlovenja tal-pajjiżi li huma contracting parties.  

Naħseb li żewġ achievements prinċipali li għadhom importanti sal-lum huma l-fatt li permezz tal-Mediterranean Action Plan dawn il-pajjiżi għarfu li hemm bżonn jieħdu azzjoni fuq ċerti common concerns kif ukoll fuq l-iżvilupp fuq il-kosta u anke l-fatt li dan il-pjan fuq l-ambjent irnexxielu jġib lil dawn il-pajjiżi flimkien.  Hawnhekk wieħed irid jiftakar li qegħdin nitkellmu fuq pajjiżi tan-North Africa u ta’ Southern Europe li għandhom kulturi u żvilupp differenti u li minkejja dawn id-differenzi dawn il-pajjiżi baqgħu jiltaqgħu fuq dan il-pjan ta’ azzjoni għal 30 sena sħaħ.  Fil-fatt dan huwa proċess fejn l-Iżrael ipoġġi bil-qiegħda mal-pajjiżi Gharab, bħall-Alġerija u l-Libja, biex jindirizzaw problemi komuni f’dak li għandu x’jaqsam ma’ l-ambjent.  

F’dawn l-aħħar 30 sena ġew żviluppati diversi protokolli.  Apparti d-Dumping Protocol hemm ukoll il-Land Based Sources (LBS) Protocol li jirregola l-inkwinament li ġej minn sorsi fuq l-art, per eżempju mis-sewage.  Għandna wkoll il-Biodiversity Protocol, li jħares il-biodiversità fil-Mediterran, il-Prevention and Emergency Protocol li huwa mħaddem mir-REMPEC, liema ċentru jinsab f’Manoel Island f’Malta.  Għalkemm maġenb il-Prevention and Emergency Protocol tidher is-sena 2004, l-Emergency Protocol kien sar fl-1976.  Biss dakinhar il-provvedimenti kienu għall-azzjoni wara li jkun sar l-inkwinament u allura inħasset il-ħtieġa li dan il-protocol jindirizza wkoll l-aspett ta’ prevenzjoni ta’ inkwinament minn attività marittima u għalhekk il-protocol kien ġie emendat u adottat fil-Konferenza Plenipotenzjarja li kienet saret f’Malta fl-2004.    

Hemm l-Offshore Protocol li huwa wieħed mill-protokolli problematiċi għax jirregola l-offshore activities.  Il-Hazardous Waste Protocol jindirizza t-trasport ta’ kimika u materjal ieħor perikoluż.  Dawn l-aħħar żewġ protokolli għadhom m’humiex in force minħabba l-implikazzjonijiet li għandhom.  Il-protokolli l-oħrajn huma in force però l-LBS Protocol, li oriġinarjament sar fl-1983, kien ġie emendat fl-1996 u għad jonqos biss tliet pajjiżi biex jaċċettaw l-emendi ta’ din il-verżjoni ħalli mbagħad ikun jista’ jiġi in force.  Dan għaliex meta jkun protocol ġdid trid sitt pajjiżi jirratifikawh biex jiġi in vigore imma meta jkun hemm emendi għalih tkun trid 16-il pajjiż jirratifikawh biex jiġi in vigore.  Malta irratifikat l-istrumenti kollha ħlief l-Offshore Protocol.  Il-Libja hija waħda mill-contracting parties u għalkemm irratifikat il-Land Based Sources (LBS) Protocol għadha ma rratifikatx ċerti protokolli.  

L-aħħar żviluppi kienu l-emendi tal-konvenzjoni li daħħlu fis-seħħ f’Lulju, liema emendi saru prinċipalment biex il-konvenzjoni tindirizza l-kunċett ta’ żvilupp sostenibbli, issir aktar action oriented u biex tagħmel dak li għadni kif semmejt fil-Prevention and Emergency Protocol.  

Għandna diversi ċentri li qegħdin f’pajjiżi differenti, bħalma huma, l-MED-POL li huwa responsabbli mill-Land Based Sources Protocol u li qiegħed f’Ateni fejn hemm ukoll l-uffiċċji tagħna, ir-REMPEC li qiegħed Malta, il-Priority Action Programme (PAP) li jindirizza coastal zone management u li qiegħed fi Split, iċ-ċentru ta’ Tunes li jindirizza l-biodiversità f’special protected areas, il-Blue Plan f’Sophia Antipolis Franza li huwa more of a think tank u li għadu kemm ippubblikaw pubblikazzjoni ferm importanti fuq il-Mediterran, il-Cleaner Production li qiegħed ġewwa Barcelona u ċ-ċentru ta’ l-INFO/RAC li qabel kien l-environment remote sensing li però ma tantx kien effettiv u allura t-Taljani xtaqu jibdlu l-orjentament tiegħu u llum il-ġurnata huwa ċentru li qed jieħu ħsieb li jippromwovi l-Mediterranean Action Plan.  Dan ta’ l-aħħar kien hemm bżonnu għax waħda mil-affarijiet li qegħdin inbatu minnha hija l-lack of exposure ta’ dak li qed isir fil-Mediterranean Action Plan u allura l-ġimgħa l-oħra ġewwa s-Slovenja ttieħdet id-deċiżjoni biex dan iċ-ċentru jibdel l-orjentament tiegħu.  Kemm iċ-ċentru ta’ Barcelona kif ukoll iċ-ċentru ta’ l-Italja huma ffinanzjati totalment mill-pajjiżi, filwaqt li ċ-ċentri l-oħrajn huma ffinanzjati kemm mill-pajjiżi kif ukoll mill-Mediterranean Action Plan.  Il-Mediterranean Action Plan tieħu ħsieb l-ispejjeż fuq programmi u personnel filwaqt li l-pajjiżi, bħal Malta, jipprovdu l-premises.  

Żvilupp importanti li sar wara l-1995, jiġifieri wara li ġiet emendata l-Konvenzjoni ta’ Barcelona, kien li twaqqfet il-Commission for Sustainable Development li fiha huma rappreżentati l-pajjiż, il-local authorities u l-business groups u l-NGOs.  This is a think tank li twaqqaf mill-pajjiżi biex jara x’inhuma the emerging issues ta’ interess għal Mediterran biex imbagħad dawn jiġu ndirizzati.  Ir-riżultat tagħha kien li ġiet żviluppata strateġija għal Mediterran li għalkemm hija biss framework u not binding hija xi ħaġa li l-pajjiżi nsistew fuqha u li kull pajjiż għandu l-obbligu morali li jindirizza dawn l-affarijiet b’mod sostenibli.  L-iskop ta’ din l-istrateġija huwa li jgħin lill-pajjiżi individwali biex jiżviluppaw l-istrateġiji nazzjonali tagħhom.  Fil-fatt, aħna ngħinu ħafna lill-pajjiżi tas-south tal-Mediterran biex anke jiżviluppaw dak li huwa governance fil-pajjiż u biex jippromwovu civil society participation.    

Se nagħti ftit background dwar kif wasalna biex ikollna din l-istrateġija.  F’Monaco fl-2001, wara proċess twil ta’ konsultazzjoni, il-pajjiżi ddeċidew li jkun hemm din l-istrateġija li mbagħad ġiet endorsed mil-Commission for Sustainable Development f’Ġunju 2005.  Dan l-iżvilupp kien importanti ħafna u fil-fatt anke l-foreign ministers tal-Euro-Med irrikonoxxew l-importanza ta’ din l-istrateġija u issa qegħdin nistennew li jkun hemm sinjal ieħor ta’ appoġġ fil-Laqgħa tal-Kapijiet ta’ Stat li se ssir f’Barcelona fl-okkażjoni ta’ l-għaxar anniversarju tal-Euro-Mediterranean Partnership. L-indikazzjonijiet huma li fil-final statement tal-konferenza se jkun hemm dikjarazzjoni ta’ appoġġ għal din l-istrateġija.  Kif diġà għedt din l-istrateġija ġiet approvata l-ġimgħa l-oħra fil-laqgħa ta’ Barcelona mill-contracting parties.  

L-iskop huwa biex tindirizza s-Sustainable Development Agenda at the Regional Level, jiġifieri l-Agenda 21, il-Millennium Development Goals u anke l-Joint Plan for Implementation.  Per eżempju, il-Joint Plan for Implementation jinkoraġġixxi lill-pajjiżi biex huma wkoll ikollhom in-National Development Strategies.  Il-Millennium Development Goals (MDG) jindirizzaw il-kwestjonijiet tal-faqar, tal-lack of access to water u l-lack of participation of women in society.  Dawn huma flessibbli għax kif għedt hawnhekk hemm pajjiżi fin-naħa ta’ fuq tal-Mediterran li huma żviluppati u mbagħad hemm dawk tan-naħa t’isfel.  Ma tistax tippretendi li dak li hemm fil-pajjiżi tan-naħa ta’ fuq tal-Mediterran se ssibu wkoll fil-pajjiżi tan-naħa t’isfel tal-Mediterran.  Fl-istrateġija hemm objettivi ċari u speċifiċi li jridu jintlaħqu fis-snin li ġejjin.  

Kien hemm response tajjeb mill-pajjiżi minħabba l-unsustainable trends li hemm fil-Mediterran u dwar dan se nispjega f’iktar dettal meta niġi biex nitkellem fuq din il-pubblikazzjoni.  Minkejja li l-pajjiżi huma konxji tal-problemi ambjentali, it-trend hija li jekk dawn il-problemi ma jiġux indirizzati, l-affarijiet se jkomplu sejrin għall-agħar.  Kif għedt it strengthens commitment and solidarity between north and south għax permezz ta’ din l-istrateġija qed ngħidu li l-pajjiżi tan-north għandhom jgħinu lill-pajjiżi tas-south biex jindirizzaw il-problemi ambjentali b’mod sostenibbli.  Din l-istrateġija qed tinvolvi wkoll lis-civil society, qed tgħin biex il-pajjiżi jkollhom their own national studies for sustainable development u qed tagħti kontribut ukoll biex ikun hemm aktar stabilità u paċi bejn il-pajjiżi fil-Mediterran.  

Din tikkonsidra wkoll il-weaknesses u l-istrengths tar-reġjun, tindirizza s-sustainable development, l-aspett ekonomiku, ambjentali u soċjali to reduce the gap between developed and developing countries għax tippromwovi ħafna l-bżonn li jkun hemm għajnuna mill-pajjiżi żviluppati għall-pajjiżi mhux żviluppati u tindirizza wkoll il-globalisation. Din l-istrateġija qegħda wkoll tippromwovi l-koperazzjoni fuq livell reġjonali għal efficient governance peress li dawn il-pajjiżi għad għandhom bżonn l-għajnuna biex iwaqqfu l-istituzzjonijiet.  

Erba’ objettivi prinċipali ta’ din l-istrateġija huma li tikkontribwixxi għall-iżvilupp, tnaqqas id-disparities billi tindirizza l-Millennium Development Goals, tindirizza dak li huwa konsum għax, kif qed ngħidu, hemm bżonn li l-konsum u sistemi ta’ produzzjoni jkunu aktar sostenibbli u tgħin biex ikun hemm governance aħjar at local, national and at the regional level.  

Apparti dawk l-erba’ objettivi prinċipali, l-istrateġija tindirizza seba’ suġġetti partikolari li huma l-ilma, l-enerġija, it-trasport, it-turiżmu, l-agrikoltura, l-urban development u s-sea and costal zones.  Per eżempju, jekk nieħdu t-turiżmu, din qed tħares ‘il quddiem u tagħti indikazzjoni lill-pajjiżi x’miżuri jistgħu jieħdu u x’għanijiet u x’objettivi jistgħu jilħqu biex it-turiżmu jiġi żviluppat b’mod sostenibbli.  

Issa li l-Mediterranean Action Plan ġie approvat mill-pajjiżi kontrattanti se tkun ir-responsabilità tagħna li nippromwovu din l-istrateġija fid-diversi livelli billi nagħmlu monitoring biex naraw kif il-pajjiżi qegħdin jimplimentaw din l-istrateġija għax għalkemm din m’hijiex binding wieħed jistenna li l-pajjiżi jsegwuha għax, wara kollox, kienu huma li pparteċipaw fiha.  L-ewwel in depth assessment u workshop dwar kif qed tiġi implimentata din l-istrateġija se jsiru fl-2010.  

X’inhuma l-iktar affarijiet li għandna nindirizzaw bħala MAP?  L-ikbar azzjoni tagħna tikkonċerna l-land based sources of pollution. Huwa rikonoxxut li 80% ta’ l-inkwinament marittimu ġej minn attività fuq l-art fejn għandek, is-sewage u l-waste water li qed jiġi mitfugħ fil-baħar mingħajr ma jiġi ttrattat, il-kimika li ġejja minn produzzjoni industrijali u l-pestiċidi li jintużaw fl-agrikoltura.  

Fil-Mediterran għandek 150 miljun ruħ li jgħixu tul is-46,000 kilometru ta’ kosta tal-Mediterran li kollha jikkontribwixxu għall-inkwinament.  Għandek ukoll 200 miljun turist fis-sena li jiġu f’dan ir-reġjun.  Għandek 30% tal-coastal cities li għandhom iktar minn 10,000 ruħ li s-sewage tagħhom qiegħed jiġi discharged mingħajr ma jkun treated, l-istess għandek iktar minn 200 petrochemical industries and energy installations li l-attivitajiet tagħhom qed iniġġsu l-baħar.  80 major rivers li wkoll qed iwasslu l-inkwinament ukoll fil-baħar.

X’inhu l-effett ta’ dan l-pjan?  Bħala Mediterranean Action Plan illum għandna dettalji tas-sorsi ta’ inkwinament ta’ l-art u x’inhuma l-kimiċi li qegħdin jispiċċaw fil-baħar.  Din l-informazzjoni ġiet mill-pajjiżi nnifishom.  Ġew identifikati 101 pollution hot spots, jiġifieri postijiet fejn għandek konċentrazzjoni ta’ heavy metals u kimiċi.  Dawk il-punti ħomor li qegħdin taraw f’din l-islide huma hot spots fejn hemm inkwinament qawwi.  Fl-Iżrael hemm ħafna hot spots però dawn qed jiġu ndirizzati b’mod tajjeb.  

Il-problema li għandna hawn Malta ġejja mid-drenaġġ għax jekk niftakar tajjeb, 30% biss jiġi treated u l-bqija jiġi discharged untreated.  Niftakar li waħda mill-affarijiet li konna ndirizzajna, anke fimkien ma’ l-EU, kienet li sa l-2006 riedu jinbnew tliet impjanti kbar tad-drenaġġ.  Jiġifieri, wieħed f’Għawdex u tnejn f’Malta.  Ir-raġuni għalfejn f’Malta hija ndikata bħala hot spot hija proprju minħabba d-drenaġġ.  

Jekk tħarsu lejn dan ir-ritratt taraw l-effett li qed iħalli l-inkwinament.  Interessanti huwa dan ir-ritratt ta’ din il-fekruna li daħlet f’ċirku u dahar il-fekruna kiber b’dak iċ-ċirku fih.  

Kif qegħdin nindirizzaw dawn il-problemi?  Is-SAP li tfisser Strategic Action Programme.  Dan il-program jinvolvi l-pajjiżi kollha ħalli jindirizzaw dawn il-problemi li ġejjin mill-inkwinament tal-baħar.  Dan il-program jindirizza l-municipal and industrial pollution, jiddentifika l-problemi u l-investiment meħtieġ biex wieħed jindirizza dawn il-problemi, jistabbilixxi miri li l-pajjiżi jridu jilħqu ħalli finalment jieqaf l-inkwinament li ġej minn fuq l-art u jaħseb għat-twaqqif ta’ National Action Plans.  

Illum qed nitkellem ukoll fuq National Action Plans għax fil-fatt dawn diġà saru.  Permezz ta’ dawn t-tliet inizjattivi, jiġifieri, l-baseline budget, in-National Diagnostic Analysis u n-National Action Plans illum il-ġurnata hemm dettalji ta’ minn fejn ġej l-inkwinament.  Dawn kienu it-tliet affarijiet li ħarġu mill-iStrategic Action Programme biex jiġi ndirizzat l-inkwinament li ġej minn land based sources.  

In-National Action Plans kien proċess li nvolva l-pajjiżi u dwarhom saru meetings anke ma’ diversi stakeholders.  Għall-kredibilità ta’ dawn in-National Action Plans kien importanti li jiġu nvoluti d-diversi setturi tal-pajjiż bħal dawk ta’ l-ekonomija, tas-civil society, ta’ l-industrija u l-istituzzjonijiet governattivi.  Kif diġà għedt kien hemm involviment qawwi ta’ diversi setturi u f’dan il-proċess il-pajjiżi wrew ċertu entużjażmu.  

Malta kienet waħda mill-pajjiżi li għamlet n-National Action Plan tagħha biex tindirizza l-problemi lokali.  F’dan il-proċess hemm ukoll l-involviment tal-global environment facility, liema faċilità twaqqfet permezz tal-World Bank biex tagħti finanzjament lil GEF-eligible countries - jiġifieri pajjiżi li għadhom qed jiżviluppaw - biex jiġi megħjuna fl-investiment meħtieġ ħalli jindirizzaw dawn il-problemi.  Iktar tard fil-presentation se nagħmel riferenza għal dan il-Global Environment Facility Project (GEF) għax din hija inizjattiva importanti.  

Il-proċess tan-National Action Plans huwa relatat ħafna ma’ l-inizjattiva li se tieħu l-European Commission to depollute the Mediterranean by 2020.  Fil-fatt, wara l-meeting li se jkun hemm tal-Heads of State f’Barcelona se tissejjaħ laqgħa biex tvara din l-inizjattiva, liema laqgħa fil-fatt ġiet posposta għad-19 ta’ Diċembru.  Aħna nsostnu li diġà sar ħafna f’dan ir-rigward u aħna qed nibagħtu messaġġ lill-Kummissjoni fis-sens li diġà hemm mekkaniżmu li qed jindirizza dawn l-inizjattivi tal-pollution fil-Mediterran u allura l-Kummissjoni għandha tagħmel użu minn dan il-mekkaniżmu.  Ir-reaction hija waħda pożittiva u f’dan il-meeting li se jsir anke jien se nagħmel presentation dwar x’inhuma d-diversi attivitajiet li qed nagħmlu biex imbagħad naraw kif se nindirizzaw din l-issue flimkien.  
Aħna diġà konna nvoluti ħafna ma’ l-Unjoni Ewropea fil-Marine Strategy li għadha kemm ġiet approvata mill-Kunsill u li riesqa biex issir direttiva.  Għadu kif ġie ffirmat ftehim bejn il-Mediterranean Action Plan u d-DG Environment, fuq Joint Work Programme of Activities fejn identifikajna attivitajiet li jistgħu jsiru flimkien ma’ l-EU fid-diversi ċentri li għandna.  Kif għedt, l-ewwelnett huwa importanti li jkun hemm in-National Action Plans għax fl-aħħar mill-aħħar l-inizjattivi jridu jittieħdu mill-pajjiż, għax jekk kemm-il darba għandek l-inkwinament li ġej mill-art, bħal fil-każ ta’ Malta, ir-raġuni ta’ l-inkwinament hija li m’hemmx treatment plants u allura hija Malta li trid tibni t-treatment plants.  Dawn in-National Action Plans saru apposta biex jgħinu lill-pajjiżi jiddentifikaw x’inhuma l-problemi l-kbar u x’inhuma l-azzjonijiet li jistgħu jittieħdu, anke f’dak li huwa finanzjament, biex jindirizzaw dawn il-problemi.  Dan qed nagħmluh bl-għajnuna ta’ l-EU.  L-EU għenitna biex niżviluppaw b’mod konkret dawn in-National Action Plans fid-diversi pajjiżi.  

Hemm aspetti oħra fejn għandna relazzjonijiet mill-qrib mal-Kummissjoni.  Per eżempju, jekk niġu għall-biodiversità għandna l-iStrategic Action Programme for Biological Diversity biex nindirizzaw il-problemi tal-biodiversità fil-Mediterran.  Dan huwa program iffinanzjat mill-European Commission.  Hemm relazzjoni mill-qrib ħafna kemm b’din l-inizjattiva li se tiġi launched dalwaqt kif ukoll bil-Joint Work Programme of Activities li żviluppajna flimkien.  Ir-relazzjoni bejn il-MAP u l-European Commission qed tikber.  Naturalment il-European Commission hija waħda mill-contracting parties tal-Barcelona Convention u allura tikkontribwixxi hemmhekk però apparti dan, hija tikkontribwixxi aktar b’mod volontarju.   

In-National Action Plans se jiġu implimentati u fil-fatt diġà ġew identifikati diversi proġetti infrastrutturali.  Il-Global Environment Facility (GEF) se tgħin lill-pajjiżi li huma GEF-eligible biex jimplimentaw n-National Action Plan tagħhom.  Il-pjan għandu żewġ komponenti.  Ir-regional component, li se jkun ir-responsabbiltà tal-Mediterranean Action Plan, li permezz tiegħu se nkomplu ngħinu lill-pajjiżi biex jiżviluppaw il-kapaċitajiet tekniċi u professjonali tagħhom, biex jimplimentaw il-liġijiet f’pajjiżhom u to develop the human capacity.  Dawn huma l-iskopijiet prinċipali tal-komponent reġjonali. 

Il-global environment facility huwa t-tieni programm ta’ GEF.  Dan beda issa u l-agreement ġie ffirmat fl-aħħar ta’ Ottubru.  Se jiġi żviluppat programm sħiħ ta’ kif se jsir l-investiment fil-pajjiżi biex mill-2007 jibda jiġi implimentat minnhom.  Dan qiegħed to provide technical and financial support biex jiġu implimentati in-National Action Plans.  L-iskopijiet huma to address groundwater issues in coastal regions, particularly in arid and karst areas, through use of demonstrations projects and vulnerability assessments.  u to develop sustainable financing għal pajjiżi biex jindirizzaw il-problemi li jimplimentaw in-National Action Plans.  (Interruzzjonijiet).

Meta ngħidu karst ifisser running waters underground, bħal xmara li tgħaddi taħt l-art.  Fil-fatt għadni kif rajt waħda verament interesanti.  Is-Slovenja għandhom il-Postonia Cave 26 kilometers long, jiġifieri kbar immens, taħt l-art u fl-istess ambjent għandek xmara għaddeja taħt l-art għax ovvjament l-inkwinament jissipja u jista’ jikkawża tniġġis fir-running water.  

L-Investment Fund huwa mod kif il-World Bank jipprovdi l-finanzjament biex jgħin lil dawn il-pajjiżi permezz tal-Global Environment Facility (GEF).  S’issa diġà ġew imwegħdin US$75 million mill-GEF.  Dan insejħulu seed money għax imbagħad aħna se mmorru għand donaturi oħrajn biex inġibu iktar finanzjament.  Ovvjament din l-għajnuna ma tkunx kollha grant, imma parti żgħira tkun grant u l-bqija tkun forma ta’ finanzjament b’rati attraenti biex dawn il-pajjiżi jkunu jistgħu jibdew jimplimentaw in-National Action Plans ħalli jindirizzaw il-problemi ta’ l-inkwinament.  GEF is an institution of the World Bank. 
Il-Project Development Facility (PDF-B) – fejn il-B tfisser in-natura tal-proġett.  Dan se jieħu 14 il-xahar mill-1 ta’ Jannar sabiex jiġu identifikati l-prijoritajiet u biex isiru l-preparamenti għal pjan fit-tul ta’ implimentazzjoni u biex isir l-invesitment għalih wara l-2007.  

Attività oħra li tikkawża nkwinament fil-Mediterran hija dik marittima.  Hawnhekk naraw li 30% tas-sea-borne trade jgħaddi mill-Mediterran meta dan jikkostitwixxi biss 0.7 ta’ l-ibħra dinjija.  Imbagħad għandek ukoll il-fatt li 28% tal-world sea-borne oil transits jgħaddi mill-Mediterran u li fl-aħħar 23 sena kien hemm 311-il inċident marittimu.  Dan kollu se jiżdied minħabba l-fatt li reġgħu nfetħu oil terminals oħra fil-Kroazja.  

Għal dik li hija bio-diversità, hemm diversi speċi fil-Mediterran li huma fil-periklu li jisparixxu minħabba l-inkwinament.  Dan l-aspett huwa mportanti ħafna tant li l-pajjiżi huma obbligati li josservaw il-protokoll li għandna dwar il-ħarsien tal-bio-diversità l-aktar minħabba l-attività turistika.  Kwestjoni nteressanti hija dik tal-ballast water discharge li permezz tagħha qed jiġu ntrodotti numru ta’ speċi fil-Mediterran u li qed ikunu ta’ dannu għall-ispeċi endemiċi li jgħixu fil-Mediterran.  Din il-problema qed tikber u qed tiġi ndirizzata wkoll mill-International Maritime Organisation.  

Hemm ukoll il-kwstjoni tal-coastal erosion, liema problema qed tiġi ndirizzata miċ-ċentru li għandna fi Split.  Din il-problema tant qed tikber li jekk l-iżvilupp fuq il-kosta se jibqa’ sejjer kif inhu sas-sena 2025 nofs is-46,000 kilometru tal-kosta Mediterranja se tkun tal-konkrit.  Il-pajjiżi tant qed jagħrfu din il-problema li fl-aħħar laqgħa li kellna ġie deċiż li jiġi żviluppat protokoll ieħor, il-Coastal Zone Management Protocol, biex jindirizza l-problemi tal-kosta.  Il-ħsieb hu li dan il-protokoll jiġi approvat fl-2007, jiġifieri meta se jerġa’ jkollna laqgħa tal-pajjiżi kontrattanti.  

Issa se nagħti ftit dettalji dwar il-koperazzjoni li għandna mal-European Commission.  Teżisti quite a close collaboration mal-Kummissjoni, fil-fatt din kienet involuta ħafna fl-iżvilupp ta’ l-istrateġija tal-Mediterran filwaqt li l-MAP kien involut fil-Maritime Strategy u l-Maritime Policy.  Kif diġà għedt, aħna ffirmajna Joint Work Programme mal European Commission, identifikajna azzjonjiet speċifiċi li jistgħu jiġu mplimentati mid-diversi ċentri li għandna, kemm f’attivitajiet li għandhom x’jaqsmu mal-kosta jew ma’ l-inkwinament marittimu kif ukoll mal-bio-diversità.  Is-sena l-oħra kienet l-ewwel darba li l-Kummissjoni ospitat Meeting of the Bureau of the Contracting Parties.  Hemm ukoll l-attivitajiet li se jiġu identifkati b’inizjattivà msejħa De-pollution by 2020.  

Dan huwa l-ktieb li għadu kif ġie ppubblikat mill-Blue Plan “Environment and Development Outlook”.  Dan huwa t-tieni rapport li sar mill-Blue Plan għax fil-fatt l-ewwel wieħed kien sar fl-1989 u allura din il-pubblikazzjoni se tkopri span ta’ 15-il sena.  Fl-1989 diġà kien hemm ċerti previżjonijiet ta’ xi żvilupp li kien se jkun hemm f’diversi oqsma u allura issa dan ir-rapport qed iħares lura lejn dak li konna pprevedejna biex jara jekk dak fil-fatt seħħx biex abbażi t’hekk jindirizza l-problemi sas-sena 2025.  Dan ir-rapport jindirizza diversi aspetti, per eżempju, l-enerġija, l-ilma u t-trasport.  F’dan ir-rapport kienu nvoluti iktar minn 300 espert, saru diversi case studies u fih ħafna tabelli nteressanti ħafna.  

Per eżempju, hawnhekk qed nitkellmu fuq 22 pajjiż u territorju, 427 miljun abitant fil-pajjiżi Mediterran li huwa 7% tal-popolazzjoni u 7% tal-bio-diversità tad-dinja li tinsab f’bejn 0.7 u 0.8 tal-world oceans.  Huwa kkalkolat li jgħaddu mal-412 million metric tonnes ta’ żejt kif ukoll li 30% tal-world’s sea freight tgħaddi mill-Mediterran. Barra minnhekk naraw ukoll id-dimensjoni Mediterranja fejn għandek pajjiżi tal-Mediterran li huma fl-Ewropa filwaqt li oħrajn m’humiex.  Għandek pajjiżi li m’humiex fl-Unjoni Ewropea però li huma pajjiżi tal-Mediterran.  

Fin-naħa t’isfel u fin-naħa ta’ lvant tal-Mediterran sar progress fejn iċ-child mortality naqset bin-nofs, il-life expectancy żdiedet u fejn għandek low absolute poverty.  Però mbagħad hemm problemi persistenti bħal, per eżempju, fl-Eġittu fejn għandek 44% ta’ dawk li jaħdmu jaqilgħu inqas minn US$2 kuljum, għandek pajjiż fejn il-parteċipazzjoni tan-nisa għadha baxxa, fejn l-aċċess għall-informazzjoni huwa limitat u fejn l-aċċess għall-ilma u għas-servizzi tas-saħħa huma wkoll limitat.  Major concern oħra li tapplika kemm għan-naħa ta’ fuq kif ukoll tan-naħa t’isfel tal-Mediterran hija l-unemployment of the young generation.  

Jekk naraw it-tabella tal-Coastal Areas and Marine Environment naraw li 60% tat-tniġġis ġej minn un-treated urban waste water.  Coastal Artificialisation fl-2000 kien hemm 40% u jekk nibqgħu sejrin hekk se naslu għal 50% fl-2025, fil-biodiversità ġew introdotti mal-500 speċi ġodda u hemm 104 endangared species fosthom il-monk seals li bħalissa hemm biss xi 350 fil-Mediterran l-iktar fin-naħa tal-Greċja.  Parti mir-riżoluzzjoni ta’ l-aħħar laqgħa li kellna tal-contracting parties kienet tgħid li l-pajjiżi se jieħdu azzjoni biex jipprovaw iħarsu lill-monk seal.  U l-ikbar kawża tal-qerda tal-monk seals huwa l-fatt li jinqabdu fix-xbieki tas-sajjieda u minħabba li l-abitat fejn jgħixu qed jiġi disturbat speċjalment mit-turiżmu.

Fit-tabella li jmiss naraw x’inhu previst li jseħħ jekk it-trends jibqgħu sejrin kif inhuma sejrin.  

Se jiġi żviluppat protokoll biex jindirizza l-kwestjoni ta’ l-iżvilupp fuq il-kosta.  Sa l-2025 hemm bżonn ta’ 10 billion euros f’investiment just to depollute the south and east coast of the Mediterranean from land based sources.  
Wara li ġie approvat il-protokoll il-ġdid dwar l-emerġenza u l-prevenzjoni saret strateġija għall-implimentazzjoni ta’ dan il-protokoll.  Per eżempju, dwar xi tip ta’ reception facilities għandu jkollhom dawn il-pajjiżi meta jidħlu l-vapuri fil-portijiet tagħhom biex minflok ma jitfgħu ż-żejt tagħhom fil-baħar dan jinġabar f’faċilitajiet apposta.  Kif qed ngħidu hemm il-Management and Conservation of Living Marine Resources u importanti wkoll hija r-ratifikata tal-legal instruments tal-MAP għaliex hemm diversi legal instruments li għadhom ma ġewx ratifikati mill-pajjiżi kollha.  We are exploiting synergies with other conventions and agreements fejn, fil-fatt, diġà għandna diversi minnhom, bħal dak li għandna mal-Basel Convention li tindirizza t-trasport ta’ materjal tossiku.  Hemm ukoll l-aspett l-ieħor fejn aħna qed nippromwovu l-investiment fir-reġjun.

Issa se niġi għal MAP u l-konnessjonijiet li hemm ma’ Malta.  Malta tibbenefika miċ-ċentru ta’ Rempec li fil-fatt kien ġie mwaqqaf fl-1976 mill-United Nations.  Dan iċ-ċentru, minbarra li offra xi opportunitajiet ta’ impieg ma’ UN Institution, organizza diversi meetings f’Malta kif ukoll għen lil awtoritajiet Maltin to the draft national marine pollution contingency plan li però għadu ma ġiex approvat.  Dan iċ-ċentru anke jagħti parir dwar marine pollution incidents.  Kien hemm 28 persuni Maltin li attendew għal regional meetings organizzati mir-REMPEC u 55 persuna oħra li attendew il-kors ta’ taħriġ li ġie organizzat lokalment.  Kien hemm kollaborazzjoni mal-Malta Maritime Authority biex tiġi implimentata l-EC Port Wastes Directive u issa anke twaqqaf kumitat mill-Ministeru għall-Kompetitività u l-Komunikazzjoni  għal dak li huwa preparedness and response to accidental marine pollution.   

Għal dik li hija biodiversità kien hemm kollaborazzjoni mat-Taqsima ta’ l-Ambjent, li llum tagħmel parti mill-MEPA, biex jiġi żviluppat is-SAP/BIO report biex jindirizza l-biodiversità.  Saru wkoll erba’ National Action Plans biex jindirizzaw dawn l-erba’ aspetti partikolari, jiġifieri, Conservation of Cetaceans in Maltese waters, Sustainability of the Grouper in Malta, Conservation of sharks, Rays and Skate and Mapping of Posidonia oceanica meadow.    
Rigward il-biodiversità wkoll, riċentement sar elaboration of management plan for a marine protected area between Rdum Majjiesa and Ras ir-Raħeb fin-naħa tal-Ġnejna.  Mill-informazzjoni li għandi dan il-management plan se jiġi varat nhar il-Ġimgħa li ġejja.  

Għajnuna oħra kienet fit-traduzzjoni għall-Malti tas-Sea Turtle Handling Guidebook għas-sajjieda Maltin.  Kien hemm ukoll għajnuna lil diversi esperti Maltin biex jattendu konferenzi u taħriġ.

Min-naħa tal-MAP kien hemm għajnuna biex sar in-National Action Plan ta’ Malta li tindirizza l-pollution from land-based sources.  Għajnuna oħra nagħtat għall-implimentazzjoni tad-Dumping Protocol.  Inċidentalment il-MEPA għada se torganizza seminar fil-Victoria Hotel appożitament biex jitolbu għajnuna dwar kif jistgħu jimplimentaw dan id-Dumping Protocol.  
L-għanijiet ta’ dan in-National Action Plan huma to protect human health, to reduce the degradation of marine enviroment, re-mediate degraded areas, conservation and sustainable use of coastal and marine resources and maintain productive capacity and biodiversity of marine environment.  Dan in-National Plan sar minn esperti wkoll Maltin, fosthom il-professur Victor Asciak, u fil-fatt dan il-pjan ġie approvat riċentement.    

Dak li huwa Coastal Zone Management kien sar dak li sejjaħnielu CAMP Malta (1999-2002) u anke CAMP Regional Workshop organizzat miċ-ċentru li għandna fi Split.  Kien sar anke national report fuq coastal zone management kif ukoll workshops, liema attivitajiet iġibu ċerti benefiċċji għall-pajjiż.

Jien inħobb nikkwota din il-quotation ta’ Mustafa Tolba, l-ewwel Executive Director tal-UNEP, li għadha relevanti llum daqskemm kienet fl-1977, kważi tletin sena ilu: 

The Mediterranean region is not only the birthplace of many civilisations but has become an area of very repid growth as well as the world’s most popular recreational attraction.  

U se nagħlaq din il-presentation bil-logo tal-konferenza tal-contracting parties ta’ din is-sena:  The Sea Deserves Our Voice. 
Nirringrazzjakom ta’ l-attenzjoni.

THE CHAIRMAN:  Sur Mifsud, nirringrazzjak, nifraħlek u nikkongratulak għall-preżentazzjoni estensiva, komprensiva u informattiva li għamiltilna.  Ngħaddu mill-ewwel għall-mistoqsijiet.  L-Onor Leo Brincat.  

ONOR LEO BRINCAT:  L-ewwelnett ningħaqad maċ-Chairman ta’ dan il-kumitat biex nirringrazzja lis-Sur Mifsud għall-mod komprensiv li bih elaborajt il-ħidma ta’ dan iċ-ċentru.  Jien għandi erba’ mistoqsijiet li m’humiex relatati ma’ xulxin, imma nħoss li huma topiċi. 

Fil-bidu inti semmejt li Malta ma rratifikatx l-Offshore Protocol.  Tista’ forsi telabora xi ftit dwar l-implikazzjonijiet ta’ dan il-protokoll?

Nafu li l-EU Neighbourhood Policy ma jikkonċentrax biss fuq il-Mediterran, imma hemm ukoll pajjiżi oħra fl-Ewropa ċentrali u tal-lvant.  Xtaqt nistaqsi jekk il-komponent Mediterranju ta’ l-European Neighbourhood Policy għamilx x’impatt fuq il-Mediterranean Action Plan li għadek kif tkellimt dwaru?

Mistoqsija oħra hija dwar jekk il-Ġnus Magħquda għandhiex xi action plans ambjentali oħra għal ibħra reġjonali oħrajn ‘l hinn mill-Mediterran u, jekk iva, hemmx xi forma ta’ koperazzjoni bejnietkom. 

Fid-dawl ta’ l-awtonomija li dan l-aħħar kisbet Gaza, hemm xi pjani biex l-organizzazzjoni tiegħek tgħin lill-Awtorità Palestinjana fil-qasam ambjentali li huwa tant importanti biex dan il-post jgħaddi għall-qawmien ekonomiku li, naħseb, kull wieħed u waħda minna jixtieqlu?

IS-SUR PAUL MIFSUD:  Hemm erba’ pajjiżi biss li rratifikaw l-Offshore Protocol u allura fil-parti l-kbira tal-pajjiżi tal-Mediterran għadhom ma rratifikawx.  Dak il-protokoll ilu hemmhekk is-snin u aħna qed nindirizzaw din il-kwestjoni, fis-sens li hemm diskussjoni interna għaddejja dwar x’se jsir minn dan il-protokoll.  Jekk kemm il-darba għandhomx jibqgħu hemm dawn il-protokolli.  Il-fatt jidher li l-pajjiżi mhumiex favur li jirratifikaw dawn il-protokolli.  L-implikazzjonijiet huma li jekk kemm-il darba protokoll ma jiġix ratifikat, dan ma jiġix fis-seħħ u allura ma jkunx hemm obbligazzjoni mill-pajjiżi biex jimplimentaw il-provvedimenti tiegħu.  Il-pajjiż jiddeċiedi jekk għandux jirratifika jew le l-protokolli, biss min-naħa tagħna rridu nagħmlu sforz.  Fil-fatt, ma’ Spanja, li hija l-pajjiż fejn jiġu depożitati l-instruments of ratification u li qiegħda fuq il-bureau tal-contracting parties, beħsiebni li fis-snin li ġejjin naraw, anke b’mod informali, jekk dawn il-pajjiżi għandhomx il-ħsieb li jirratifikaw dan il-protokoll.  Jekk kemm-il darba dan ma jiġix ratifikat u allura ma jiġix fis-seħħ, inkunu rridu naraw x’se jsir minnhom.

In-neighbourhood policy, bħalma tafu, ġiet implimentata fuq bażi bilaterali, jiġifieri bejn l-EU u pajjiżi ndividwali.  Din għandha implikazzjonijiet fuq il-Mediterranean Action Plan fis-sens li ladarba l-EU hija aktar b’saħħitha finanzjarjament allura dawn il-pajjiżi għandhom bżonn l-għajnuna finanzjarja ta’ l-EU biex jindirizzaw il-problemi tagħhom.  Mill-banda l-oħra nista’ ngħid ukoll, u dan rajtu mill-esperjenzi li għandna f’dawn il-pajjiżi, li minkejja din in-neighbourhood policy xorta hemm ċerta xettiċiżmu fost il-pajjiżi Għarab lejn l-Unjoni Ewropea.  Dawn jippreferu li jgħaddu minn mekkaniżmu li huwa, biex ngħid hekk, newtrali u li huma għandhom fiduċja fih għax huma parti minnu.  Fil-fatt, wieħed mill-istrong points tal-Mediterranean Action Plan huwa proprju li hemm dawn il-pajjiżi li jappoġġaw ħafna dan il-proċess.

Dwar jekk hemmx action plans oħra tal-UN, ngħid li hemm oħrajn għad-diversi reġjuni.  Fil-fatt hemm dak li ngħidulu l-global programme of action li jkopri d-diversi regional seas tad-dinja.  Teżisti koperazzjoni sħiħa bejn il-programmi tar-regional seas u fil-fatt xahar u nofs ilu kien hemm laqgħa bejn il-kordinaturi kollha tal-programmi tad-diversi regional seas.  Interessanti huwa l-fatt li l-Mediterranean Action Plan kien l-ewwel regional sea programme tal-UNEP.  Għalkemm hemm reġjuni totalment differenti xorta waħda jkun hemm diversi esperjenzi x’naqsmu flimkien.  Is-suġġett prinċipali li kellna fl-aħħar laqgħa kien il-finanzjament ta’ kull programme of action individwalment.  

Dwar il-Palestinian Authority ngħid li fil-fatt jien kont il-Palestina f’Ġunju li għadda fejn iltqajt maċ-Chairman tal-Planning Authority tagħhom li għandu r-rank ta’ Ministru ta’ l-Ambjent.  Fil-presentation tiegħi semmejt il-Global Environment Facility (GEF) biex jgħin finanzjarjament lill-pajjiżi u fejn fil-fatt għandna żewġ programmi li wieħed minnhom għadu kif spiċċa u l-ieħor għadu se jibda.  Il-Palestinjani ma kienux involuti fl-ewwel programm u meta kont hemmhekk jien rajt jekk humiex interessati li jkunu nvoluti fil-programm li għadu se jibda.  Dawn urew li huma nteressati u allura aħna intervenejna mal-Global Environment Facility biex il-Palestinian Authority ukoll tkun tifforma parti mit-tieni programm tal-GEF.   Kif għedt inti, hemmhekk hemm problemi kbar.  Minbarra l-Mediterran Action Plan, il-UNEP innifisha bħalissa qed tgħin lill-Awtorità Palestinjana biex tindirizza l-problemi ambjentali li tħallew wara l-irtirar ta’ l-Iżrael minn diversi kampijiet.  S’issa l-Palestinian Authority magħna għad għandha l-istatus ta’ observer l-istess bħalma għandha mal-United Nations.  

THE CHAIRMAN:  L-Onor. Michael Asciak.

ONOR. MICHAEL ASCIAK: Skond in-National Action Plan ta’ Malta, meta hija t-target date li s-sewage tagħna jibda jkun trattat kollu kemm hu qabel ma’ nitfgħuh fil-baħar li mbagħad nerġgħu nipproċessawh għax-xorb permezz tar-reverse osmosis?

IS-SUR PAUL MIFSUD:  Qabel ma sar il-pjan niftakar li t-target date kienet it-2006, però jidhirli li issa din id-data ġiet aġġornata u naturalment hija riflessa fl-action plan.  Però dak li hemm fl-action plan huwa dak li ġie kkomunikat lilna mill-pajjiżi individwali bħala l-prijoritajiet li għandu dak il-pajjiż.  F’dan ir-rigward jidhirli li hemm target date oħra però ma nsemmihiex għaliex m’iniex ċert fuqha.  

THE CHAIRMAN:  L-Onor. Evarist Bartolo.

ONOR. EVARIST BARTOLO:  Ma fhimx eżatt jekk hemmx xi mekkaniżmu tal-UNEP – anke f’livell reġjonali tal-Mediterran - biex jara li l-gvernijiet fil-fatt jieħdu azzjoni dwar id-diversi pjanijiet u d-diversi inizjattivi li joħorġu minn dan il-pjan jew inkella hijiex kompletament f’idejn il-gvernijiet jekk jeħdux azzjoni jew le.  Għax meta tara dawk il-fatti tinkwieta.  Il-pressjoni li tagħmlu biex il-pajjiżi jwettqu l-pjanijiet hija aktar fuq bażi morali milli ġejja minn xi obbligu kuntrattwali jew legali?

IS-SUR PAUL MIFSUD:  Naturalment dawk il-pajjiżi li rratifikaw il-protokolli li qegħdin fis-seħħ għandhom mhux obbligu morali biss imma anke obbligu legali.  

ONOR. EVARIST BARTOLO:  Ninterrompik ftit.  Jekk stat iffirma imma mbagħad ma jwettaqx dak li ffirma għalih, ma naħsibx li hemm sanzjonijiet as such, hux hekk?

IS-SUR PAUL MIFSUD:  Għandek raġun mija fil-mija u fil-fatt dan huwa wieħed mill-aspetti li qed jiġi ndirizzat.  Il-Konvenzjoni ta’ Barcelona hija waħda mill-ftit konvenzjonijiet fejn m’hemmx implementation mechanism and liability and compensation mechanism.  Però din hija xi ħaġa li qed nindirizzawha u fil-fatt sa sentejn oħra għandu jkun hemm mekkaniżmu mhux biex il-pajjiżi li ma jimplimentawx jiġu penalizzati imma biex il-pajjiżi jiġu nkoraġġiti biex jimplimentaw.  Forsi wieħed jgħid imma fi tletin sena dan il-mekkaniżmu għadu ma sarx!  Dan huwa veru, però hawnhekk ma rridux ninsew li qegħdin nindirizzaw reġjun fejn għandek pajjiżi li għandhom kulturi u rati ta’ żvilupp differenti.  Allura, kieku l-pjan ta’ azzjoni pprova jimplimenta mekkaniżmu li jġiegħel lill-pajjiżi jimplimentaw, ibqa’ żgur li dan il-pjan kien jisfaxxa.  Allura l-iskop dejjem kien li l-implimentazzjoni ssir fuq bażi volontarja.  Naturalment il-mistoqsija qed issir fis-sens li allura se nibqgħu biss bl-obbligu morali?  M’hu se tittieħed l-ebda azzjoni jekk il-pjan ma jiġix implimentat?  Il-ħsieb hu li sa sentejn oħra jkun hemm mekkaniżmu biex jieħu ħsieb din il-kwestjoni.

THE CHAIRMAN:  Li xtaqt nistaqsik huwa dwar il-periklu pjuttost reali ta’ xi oil spill jekk per eżempju jkun hemm xi ħabta bejn żewġ vapuri li wieħed minnhom ikun oil tanker fl-ibħra viċin Malta.  Jien m’iniex espert però l-kollegi tiegħi li jaħdmu fil-qasam marittimu jgħiduli li ħafna mit-traffiku ta’ l-oil tankers li jbaħħar mill-Mediterran - u inti għadek kif semmejt ċifri pjuttost elevati - jgħaddi mill-kanal ta’ bejn Malta u Sqallija li huwa wiesa’ biss xi 90 kilometru.  X’qed isir u x’jista’ jsir aktar biex kemm jista’ jkun inbiegħdu periklu bħal dan?

IS-SUR PAUL MIFSUD:  Jiddispjaċini ngħidlek li m’għandix risposta għall-mistoqsija tiegħek u r-raġuni hija li dak li qed tgħid inti huwa kompitu ta’ l-International Maritime Organisation (IMO) u mhux il-kompitu tal-MAP ta’ l-UNEP.  Ir-relazzjoni tagħna ma’ l-IMO hija biex nimplimentaw il-protokoll f’dak li għandu x’jaqsam ma’ inċidenti u ma’ prevenzjoni ta’ oil spills, imma mbagħad f’dawk li huma rotot ta’ vjaġġar ta’ vapuri merkantili, nklużi oil tankers, dik hija kompetenza assoluta ta’ l-IMO.   

ONOR. EVARIST BARTOLO:  L-organizzazzjoni tiegħek toħroġ xi pubblikazzjonijiet informattivi u edukattivi li forsi aħna nistgħu nirċievu? 

IS-SUR PAUL MIFSUD:  Aħna għandna diversi pubblikazzjonijiet u fil-fatt illum ġibt żewġ pubblikazzjonijiet miegħi.  Jien nixtieq nippreżenta lill-parlament kopja ta’ pubblikazzjoni dwar l-istrateġija tal-Mediterran.  Barra minnhekk fl-okkażżjoni tat-tletin sena l-UNEP toħroġ special issues ta’ Our Planet Magazine u din id-darba ddedikajna din l-issue partikolari għall-Mediterran.  Hawnhekk issib artikli kemm mill-Executive Director tal-UNEP, mill-Ministru ta’ l-Ambjent Grieg minħabba li MAP tal-UNEP hija ospitata mill-Gvern Grieg, hemm artiklu anke mis-Secretary-General ta’ l-IMO u minn Mustafa Tolba, li kien l-ewwel Executive Director.  Artiklu interessanti ħafna ta’ ċertu Stefan Keshkesh li kien il-moħħ wara l-Mediterran Action Plan fir-regional seas, u naturalment hemm ukoll artiklu ta’ Stavos Dimas li huwa l-EU Commissioner għall-Ambjent.  Dawn huma l-kopji li se nħalli għall-użu tagħkom però bħal dawn għandna oħrajn u jekk tridu aktar kopji nagħtikom bil-qalb kollha.

THE CHAIRMAN:  Hawn iktar kummenti?  (Onor. Membri: Le)  Sur Mifsud, jien nirringrazzjak tal-preżentazzjoni tiegħek u sakemm nerġgħu niltaqgħu nawguralek ħafna affarijiet sbieħ.   

Fit-8.15 p.m. il-Kumitat aġġorna għal data li kellha tiġi komunikata iktar tard.

